
Cerdyn llyfrgell awtomatig i bob plentyn yng Nghymru – lansio menter newydd i godi safon llythrennedd

Mae llyfrgelloedd ac ysgolion cynradd Cymru yn dod at ei gilydd i roi cerdyn llyfrgell am ddim i bob plentyn ysgol gynradd – gan ddechrau gyda phlant 8/9 mlwydd oed mewn chwe awdurdod lleol - Blaenau Gwent, Sir y Fflint, Gwynedd, Merthyr Tudful, Powys ac Abertawe.

Wrth lansio’r cynllun yn Llyfrgell Rhowch Enw heddiw, dywedodd Rhowch Enw: “Cymerodd dros 42,000 o blant yng Nghymru ran yn Sialens Ddarllen yr Haf y llynedd a gynhaliwyd mewn 245 o lyfrgelloedd ledled y wlad. 

“Cynhaliwyd lefelau darllen y plant hynny a gymerodd ran neu gwellwyd ar y lefelau hynny a’n gobaith yw adeiladu ar hyn gan roi i bob plentyn y cyfle i ddefnyddio’i lyfrgell i fenthyca llyfrau a chael mynediad at yr holl wasanaethau eraill sydd ar gael iddo.”

Hyrwyddwr y cynllun newydd hwn yw Dr Rhys Jones – a adwaenir orau am ei gyfres lwyddiannus ar y BBC yn cynnwys ‘Rhys to the Rescue’ a ‘Dr Rhys Jones’s Wildlife Patrol’, a dywedodd: “Mae llyfrgelloedd yn adnodd mor bwysig – maen nhw’n lleoedd gwych i ddychymyg plant gael rhwydd hynt i dyfu a datblygu ac mae’n hynod bwysig ein bod yn annog ein plant i ddarllen mwy, nid yn unig er mwyn gwella eu lefelau llythrennedd ond hefyd i’w helpu gyda sgiliau bywyd a chyfleoedd i’r dyfodol.”

Bydd disgyblion blwyddyn pedwar Ysgol Gynradd Rhowch Enw yn mynychu’r lansiad ac yn ôl eu hathro/hathrawes Rhowch Enw: “Mae’n braf cael y plant allan o’r ysgol ac i mewn i’r llyfrgell iddynt ddewis eu llyfrau eu hunain, a’u clywed yn trafod eu hoff lyfrau. Ac os gallwn annog pob plentyn i ddefnyddio’r llyfrgell, does dim dwywaith y bydd o les i’w berfformiad yn y dosbarth hefyd.”

Gyda’r cerdyn llyfrgell hwn bydd plant yn gallu benthyca llyfrau’n syth a chael cwdyn o nwyddau yn rhad ac am ddim i gario’u llyfrau gartref gyda nhw. Unwaith y byddwn yn cael tystiolaeth o’u cyfeiriad, gallant ddefnyddio miloedd o lyfrau yn rhad ac am ddim yn ogystal â llawer mwy o adnoddau i’w cynorthwyo i wella eu gwaith ysgol a chyfoethogi eu hamser hamdden, gan gynnwys:

· Ffuglen, llyfrau ffeithiol, comics, nofelau graffig a llyfrau llafar AM DDIM
· Help AM DDIM gyda gwaith cartref – ar lein ac yn y llyfrgell
· E-lyfrau ac e-gylchgronau AM DDIM
· Defnyddio cyfrifiaduron a mynediad i’r rhyngrwyd AM DDIM
· Clybiau, gemau, digwyddiadau, gweithgareddau a dosbarthiadau yn y llyfrgell
· Staff llyfrgell sy’n gyfeillgar a pharod i helpu
· Rhywle diogel i gwrdd â ffrindiau

Hefyd, mae’r prosiect yn cyd-fynd ag ymgyrch “Rho Amser i Ddarllen” Llywodraeth Cymru. Fe all darllen am gwta 10 munud bob dydd wneud gwahaniaeth mawr. Fe fydd darllen llyfrau gartref yn eich helpu i fwynhau darllen a gwneud yn well yn yr ysgol.

Am ragor o wybodaeth ewch i: http://welshlibraries.org/cy/darllen/ysgolion/

Nodiadau i olygyddion
Ystadegau am lyfrgelloedd yng Nghymru
Yn ôl y ffigurau diweddaraf gan CIPFA (Sefydliad Siartredig Cyllid Cyhoeddus a Chyfrifyddiaeth) ar y defnydd o lyfrgelloedd cyhoeddus yng Nghymru yn 2011-12:
· Mae dros 300 man gwasanaeth mewn llyfrgelloedd cyhoeddus yng Nghymru ar agor 10 awr yr wythnos neu fwy, gan gynnwys llyfrgelloedd symudol
· Bu dros 14.7 miliwn o ymweliadau â llyfrgelloedd cyhoeddus Cymru yn 2011/12 
· Cododd nifer y benthycwyr gweithredol i 706,464, sy’n cyfateb i 23% o’r boblogaeth
· Mae dros 5 miliwn o lyfrau ar gael i’w benthyg yn llyfrgelloedd cyhoeddus Cymru a thros 420,000 o eitemau clyweledol (cryno-ddisgiau, llyfrau llafar, DVDs, ac ati)
· Benthycwyd dros 13.7 miliwn o lyfrau o lyfrgelloedd cyhoeddus Cymru yn 2011/12
· Gwnaed dros 915,000 o fenthyciadau clyweledol yn 2011/12
· Mae dros 2800 terfynell gyda mynediad am ddim i’r rhyngrwyd yn llyfrgelloedd cyhoeddus Cymru
· Bu dros 1.9 miliwn o ymholiadau mewn llyfrgelloedd cyhoeddus yng Nghymru yn 2011/12
· Bu’r cyhoedd yn defnyddio dros 2 filiwn o oriau am ddim ar gyfrifiaduron mewn llyfrgelloedd yn 2011/12
· Y llyfrgell brysuraf yng Nghymru yn 2010/11 oedd Llyfrgell Ganolog Caerdydd gyda chyfanswm o dros 579,000 benthyciad a thros 598,000 ymweliad.
Sialens Ddarllen yr Haf yng Nghymru
· Cymerodd dros 42,000 o blant ran yn Sialens Ddarllen yr Haf yng Nghymru yn 2013
· Mae hyn yn gynnydd o 7.7% ar y nifer a gymerodd ran yn 2012
· Cymerodd 245 o lyfrgelloedd ran ledled Cymru   
· Cwblhaodd 25,889 o blant y sialens trwy ddarllen 6 llyfr
· Aeth 15,500 o blant i ddigwyddiadau fel rhan o’r ymgyrch 
Rhagor o Wybodaeth
· Datgelodd adroddiad gan yr Ymddiriedolaeth Llythrennedd Genedlaethol (mis Rhagfyr 2011) nad yw 3.9 miliwn o blant y Deyrnas Gyfunol hyd yn oed yn berchen ar lyfr
· Dangosodd Adroddiad Blynyddol Prif Arolygwr Estyn (mis Ionawr 2012) fod 40% o ddisgyblion Cymru yn dechrau’r ysgol uwchradd gydag oed darllen sy’n chwe mis yn is na’u hoedran gwirioneddol, gydag 20% o ddisgyblion yn cyrraedd yr ysgol uwchradd gydag oedran darllen yn is na 9 mlwydd a chwe mis - sef yr oed a ystyrir fel arfer yn oed llythrennedd ffwythiannol
· Yn ôl ffigyrau diweddaraf y Swyddfa Ystadegau Gwladol (30 Mehefin 2010) 12.5% yw canran y bobl rhwng  5-15 mlwydd oed yng Nghymru, sydd oddeutu 375,800 o blant 
· Mae 1435 o ysgolion cynradd yng Nghymru, 259,189 o ddisgyblion yn yr ysgolion hyn (Ffynhonnell blwyddyn academaidd 2010 – 11: Llywodraeth Cymru)
· Mae gan bron i 20% o holl ddisgyblion ysgolion cynradd hawl i gael cinio ysgol yn rhad ac am ddim a defnyddir hyn yn aml iawn fel dangosydd ar gyfer tlodi plant (Ffynhonnell Blwyddyn Academaidd 2010-11: Llywodraeth Cymru) 

Am ragor o wybodaeth cysylltwch â:
Rhowch wybodaeth leol 

